
ПОЛЬСКА-БЕЛАРУСКIЯ КАНТАКТЫ Ў ГIСТАРЫЧНАЙ
РЭТРАСПЕКТЫВЕ

Ролю Польшчы ў фармiраваннi дзяржаўна-
сцi i культуры Беларусi нельга недаацэньваць.
Стагоддзi ўзаемадзеяння польскага и беларуска-
га народаў адыгралi важнае значэнне ў фармiра-
ваннi гiсторыi i культуры сучаснай Беларусi. Ад-
ной з ключавых фiгур, якiя паўплывалi на пача-
так развiцця ўзаемаадносiн памiж краiнамi, быў
вялiкi князь лiтоўскi Ягайла, якi стаў каралём
Польшчы ў 1386 г., пасля шлюбу з каралевай
Ядвiгай. Гэты шлюб прывёў да палiтычнага саю-
за Вялiкага Княства Литоўскага i Польшчы, якi
аказаў значны ўплыў на гiсторыю гэтых краiн, а
таксама на гiсторыю Беларусi [1]. Менавiта жон-
ка Ягайлы, каралева Ядвiга, адрадзiла дзейна-
сць Кракаўскай акадэмii, у якой ў начатку XVI
ст. вучыўся ўсходнеславянскi першадрукар, гра-
мадскi i культурны дзеяч Францыск Скарына.

Важным перыядам адносiн Польшчы i Бе-
ларусi быў час iх уваходжання ў Рэч Пас-
палiтую, якая была створана ў 1569 г. Гэта
дзяржава аб’ядноўвала Польшчу, Лiтву, Украi-
ну i Беларусь пры агульным манарху. Пашы-
рэнне Рэчы Паспалiтай аказала значны ўплыў
на развiццё культуры Беларусi, дзякуючы за-
ходнееўрапейскаму уздзеянню i культурнаму аб-
мену [2]. Варта таксама згадаць рэформы i ма-
дэрнiзацыю, праведзеныя ў гэты перыяд кара-
лём Стэфанам Баторыем. Аднак у цэлым зна-
ходжанне беларускiх зямель у складзе Рэчы Пас-
палiтай стала часам заняпаду беларускай куль-
туры i спынення нацыяўтваральных працэсаў з-
за неспрыяльных умоў, створаных уладамi краi-
ны. Паланiзацыя i акаталiчванне беларускага на-
сельнiцтва набыло ў гэты час прымусовы харак-
тар. Беларусы як этнас апынулiся на мяжы гi-
белi.

Адной з самых яркiх старонак сумеснага мi-
нулага з’яўляецца перыяд барацьбы за незалеж-
насць у XIX i XX стагоддзях. У гэты перыяд
як польскi, так i беларускi нацыянальныя рухi
iмкнулiся да самааддачы i вызвалення ад знеш-

няга уплыву [3]. Аднак на сумесныя дзеяннi з бе-
ларусамi польскiя нацыянальныя дзеячы iшлi не
ахвотна, робячы стаўку на ўласныя нацыяналь-
ныя праекты. У апошнiх роля Беларусi зводзiла-
ся толькi да каланiяльнай ускраiны адроджанай
Польскай дзяржавы. Часткова рэалiзаваць гэты
план удалося пасля падпiсання ў сакавiку 1921
г. Рыжскага мiрнага дагавора, па ўмовах якога
Заходня Беларусь была анексавана Польшчай.

Падчас Другой сусветнай вайны i пасля яе
адносiны памiж Польшчай i Савецкiм Саюзам
былi напружанымi, i адбiлася на адносiнах з Бе-
ларуссю.

У наш час Польшча i Беларусь з’яўляюцца
суседзямi i спрабуюць падтрымлiваюць экана-
мiчныя, палiтычныя i культурныя сувязi. Аднак
палiтычнае кiраўнiцтва сучаснай Польшчы не
з’яўляецца прыхiльнiкам канструктыўнага дыя-
логу.

Такiм чынам, Польшча аказала амбiвалень-
ны ўплыў на гiсторыю i культуру Беларусi.

